ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի ընդունման անհրաժեշտությունը.
Սույն նախագծի (այսուհետ` Նախագիծ) ներկայացումը պայմանավորված է 2021թ. հունվարի 1-ի և 2021/2022 ուսում​նա​կան տար​վա սկզբի դրությամբ հանրակրթական դպրոցների աշակերտների թվի՝ ներառյալ նախա​դպրո​​ցա​կան և ներառական կրթության մեջ ընդգրկված երեխաների թվի, ատեստավորման միջոցով որակավորում ստացած ուսուցիչների փաստացի թվի վերաբերյալ տրամադրված տվյալների հիման վրա ՀՀ 2021 թվականի պետական բյուջեով կրթության ոլորտի գծով նա​խատեսված ծախ​սե​րում վերահաշվարկի կատարման արդյունքները պետական բյուջեում սահմանված կար​գով արտացոլման անհրաժեշտությամբ: 

Ընթացիկ իրավիճակը և խնդիրները. 

ՀՀ կրթության, գիտության, մշակույթի և սպորտի նա​խա​րարության, ՀՀ մարզպետարանների և Երևանի քա​ղա​​քապետարանի կողմից ներկայացված տվյալ​​ների համաձայն ՀՀ 2021 թվականի պետական բյուջեով կրթության ոլորտի գծով նա​խա​​տեսված ծախ​սե​րում, ընդհանուր առմամբ, առկա են տնտե​սումներ՝ հիմնականում պայմանավորված 2021թ. հանրակրթական պետական ուսումնական հաստատությունների ֆինանսավորման բանաձևի և ՀՀ 2021 թվականի պետական բյուջեի հաշ​վարկ​​ներում կիրառվածի դիմաց սովորողների միջին թվաքանակի փոփոխությամբ: Ուստի, նպա​տա​կահարմար է վերը նշված տնտեսումների շնորհիվ ազատվող բյուջետային հատկացում​ները վերահասցեագրել այլ նպատակների: Ընդհանուր տնտեսված միջոցներից 1,574,579.3 հազար դրամ գումարը Նախագծով վերաբաշխվում է հանրակրթության ծրագրի ընդհանուր հանրակրթության (ըստ մակարդակների), ուսուցիչների տարակարգերի հավելավճարների հատկացման, դպրոցահասակ երեխաների և մանկավարժների տրանսպորտային ծախսերի փոխհատուցման միջոցառումների այն կատարողների (ԲՍԿ-ների) հատկացումներին, որոնց համար 2021 թվականի պետական բյուջեով նախատեսված միջոցները չեն բավարարում միջոցառումներն ամբողջությամբ և պատշաճ կատարելու համար: 
Իսկ մնացած գումարից 880,931.4 հազար դրամը Նախագծով ուղղվում է 2021 թվականի ՀՀ կառավարության պահուստային ֆոնդ՝ ի կատարումն ՀՀ վարչապետի 2021 թվականի հոկտեմբերի 15-ի N 02/16.4/35793-2021 հանձնարարականի /պատճենը կցվում է/: 
Նախագծով նախատեսվում է նաև գումար հատկացնել (253,998.7 հազար դրամ) ՀՀ Գեղարքունիքի մարզի դպրոցների ճաշարանների նորոգման և գույքով ապահովմանը, ինչը կապված է մարզում դպրոցական սննդի ծրագրի մեկնարկման հետ: Անհրաժեշտություն է առաջացել մարզի ենթակայության 22 և ԿԳՄՍ ենթակայության 1 հանրակրթական դպրոցների ճաշարանների, ճաշարանների տանիքների վերանորոգման և ճաշարանների համար անհրաժեշտ գույքի ձեռքբերման: Աշխատանքների նախագծանախահաշվային փաթեթների ձեռքբերման համար գումարը հատկացրել է «Կրթության զարգացման և նորարարությունների ազգային կենտրոն» հիմնադրամի «Դպրոցական սնունդ և երեխաների բարեկեցություն» /այսուհետ՝ ԴՍԵԲ/ հիմնարկը նվիրաբերության պայմանագրերի հիման վրա: 23 դպրոցների համար նախագծանախահաշվային փաստաթղթերով շինարարական աշխատանքների արժեքը կազմում է ընդամենը 307,679.1 հազար դրամ: ՄԱԿ ՊՀԾ տրամադրում է շինանյութերի մի մասը և դռներ/պատուհաններ, որոնց արժեքները ընդհանուր գումարից նվազեցնելուց հետո արդյունքում պահանջվող գումարը կազմում է 227,804.7 հազար դրամ: Նույն դպրոցներին ճաշարանային գույքի և խոհանոցային սպասքի համար անհրաժեշտ գույքի ձեռքբերման ծախսերը գնահատված են 68,212.9 հազար դրամ: Անհրաժեշտ գույքի ցանկը պարունակում է մի քանի խումբ ապրանքներ, որոնցից առաջարկվում է սեղան–աթոռների ձեռքբերումը ներառել վերաբաշխման առաջարկվող գումարի մեջ (արժեքը՝ 26,193.5 հազար դրամ), խոհանոցային գույքը և պարագաները ՄԱԿ ՊՀԾ համաձայնությամբ ձեռք կբերվեն ԴՍԵԲ հիմնարկի չօգտագործված միջոցներով (շուրջ 20 մլն. ՀՀդրամ), իսկ ճաշարանային սպասքը՝ (շուրջ 9մլն. ՀՀ դրամ) ծնողական համայնքի, ՏԻՄ մարմինների և այլ միջոցների ֆոնդահայթայթման միջոցով: Նախագծով առաջարկվում է Գեղարքունիքի մարզի ենթակայության 22 և ԿԳՄՍ ենթակայության 1 հանրակրթական դպրոցների ճաշարանների, ճաշարանների տանիքների վերանորոգման և ճաշարանների համար անհրաժեշտ գույքի ձեռքբերման համար վերաբաշխումը իրականացնել 2021 թվականի պետական բյուջեի «1146 Հանրակրթության ծրագրի» ընդհանուր հանրակրթության միջոցառումների գծով հատկացված միջոցների տնտեսումների հաշվին:

Բացի վերոգրյալից, նախատեսվում է ՀՀ պետական բյուջեի «1192. Կրթության որակի ապահովում» ծրագրի «11010. Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառման հատկացումները բաշխել ըստ կատարողների (ԲՍԿ-ների): Միջոցառման շրջանակներում  2021 թվականի սեպտմբերի 18-ին, 19-ին, 25-ին և 26-ին անցկացվել է ատեստավորվող ուսուցիչների առարկայական գիտելիքի ստուգում՝ 7-12-րդ դասարաններում հայոց լեզու, գրականություն, հայ գրականություն, հայոց պատմություն, հանրահաշիվ, երկրաչափություն, ֆիզիկա, քիմիա, կենսաբանություն և աշխարհագրություն առարկաները դասավանդող ուսուցիչների համար: «Ատեստավորման նոր համակարգի ներդրում` ուղղված ուսուցիչների որակի բարձրացմանը» միջոցառման շրջանակներում ատեստավորվող ուսուցիչների  առարկայական գիտելիքի ստուգման նպատակով հայտ ներկայացրած 1372  ուսուցչից  ատեստավորմանը մասնակցել  են  996-ը, որոնցից 478 ուսուցիչ հաղթահարել են 70 միավորի շեմը և կստանան 30-50% հավելավճար, սակայն գումարը հաշվարկվել է 10%-ի շեղումով՝ 515 ուսուցչի համար, քանի որ առկա են եղել բողոքարկումներ: Բացի այդ հավելավճարները հաշվարկվել են միջին աշխատավարձի (125 000 դրամ) հիման վրա, սակայն վճարումները իրականացվելու են փաստացի աշխատավարձերի հիման վրա, որոնք ներկայումս ճշտվում են:

Միաժամանակ, հաշվի առնելով վերոգրյալը, անհրաժեշտություն է առաջացել վերոնշյալ միջոցառման համար նախատեսված ֆինանսական միջոցները բաշխել ըստ ԲՍԿ-ների: 
Կարգավորման նպատակը և բնույթը. 

ՀՀ 2021 թվականի պետական բյուջեով կրթության ոլոր​տի գծով նախատեսված ծախսերում վերահաշվարկի կատարման արդյունքները պե​տա​կան բյուջեում օրենքով սահմանված կար​գով արտացոլման համար կրթության ոլորտի հա​մա​​պա​տասխան ծրագրերի գծով սահմանված հատկացումների ծավալների փոփոխություն և միջ​ծրագրային վերաբաշխում:
Նախագծի մշակման գործընթացում ներգրավված ինստիտուտները և անձինք.
 Նա​​խագիծը մշակվել է ՀՀ կրթության, գի​տության, մշակույթի և սպորտի նա​խա​րարության աշխատակիցների կողմից՝ ՀՀ մարզպետարանների և Երևանի քա​ղա​քապետարանի տվյալ​ների հիման վրա: 

Իրավական ակտի կիրարկման դեպքում ակնկալվող արդյունքը. 

ՀՀ 2021 թվականի պետական բյուջեով կրթության ոլորտի գծով նախատեսված ծախ​սե​րի ծավալների ճշգրտում և դրա շնորհիվ այդ ծախ​սե​րի ֆինանսավորման համար պետական բյուջեով նախատեսված միջոցների ազատվող մա​սի հաշվին ՀՀ 2021 թվականի պետական բյուջեով նա​խա​տես​ված ՀՀ կառավարության պա​հուս​տա​յին ֆոնդի համալրում: 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում ծախսերի ավելացում կամ նվազեցում չի առաջանում, իսկ եկամուտներն ավելանում են 880,931.4 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի հանրակրթությանը վերաբերող 1-ին պարբերությունից և առաջին և չորրորդ ենթակետերից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով» և «ներդնել ուսուցիչների մասնագիտական զարգացման տարբերակված քաղաքականություն՝ ելնելով ուսուցիչների տարբեր խմբերի կարիքներից, ներդնել ուսուցչի աշխատանքային առաջխաղացման, մասնագիտական շարունակական զարգացման և վարձատրության փոխկապակցված մեխանիզմ՝ հնարավորություն ընձեռելով բոլոր ուսուցիչներին ունենալու առնվազն աշխատավարձի 30-50 տոկոս բարձրացում, ամբողջությամբ վերանայել մանկավարժական կրթության համակարգը՝ երիտասարդների շրջանում ուսուցչի մասնագիտությունը դարձնելով պահանջված, հեղինակավոր և արդիական,»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.

Չկան
